უნივერსალური ჯანდაცვის გლობალური მიზნების კვალდაკვალ, საქართველოს მთავრობა 2013 წლიდან წარმატებით ახორციელებს საყოველთაო ჯანდაცვის პროგრამას. 2013 წლიდან დღემდე პროგრამის ფარგლებში ჯანდაცვის სერვისები ხელმისავწვდომია მოსახლეობის 90%-ზე მეტისთვის. პროგრამის ამოქმედების შედეგად უკანასკნელ წლებში საგრძნობლად შემცირდა ჯანდაცვაზე მოსახლეობის ჯიბიდან გადახდები. 
თვალსაჩინო პროგრესთან ერთად უკანაკნელ წლებში თავი იჩინა ისეთმა გამოწვევემა როგორიცაა ჰოსპიტალური სერვისების გადაჭარბებული მოხმარება და მზარდი დანახარჯები ჯანდაცვაზე. პროგრამის ეფექტურობისა და ფინანსური მდგრადობის უზრუნველყოფისთვის დღეს, ჯანდაცვის სამინისტრო განსაკუთრებულ აქცენტს აკეთებს პირველადი ჯანდაცვის მწყობრი, ინტეგრირებული მოდელის ჩამოყალიბებაზე. მხოლოდ პირველადი ჯანდაცვის გამართული ფუნქციონირების პირობებში იქნება შესაძლებელი იმ დაავადებების ადრეული გამოვლენა, პრევენცია და მკურნალობა, რომელთა დაგვიანებეულ დიაგნოსტიკა ძალიან მაღალ დანახარჯებთან არის დაკავშირებული. 
პირველადი ჯანდაცვის შესაძლებლობების სრულად გამოყენების მიზნით სამინისტრომ გასულ წელს აამოქმედა ინტერირებული სკრინინგის მოდელი ტუბერკულოზის, აივ იფექცია/შიდსისა და C ჰეპატიტისთვის.ქრონიკული დაავადებების მართვის გაუმჯობესებისთვის პირველადი ჯანდაცვის მიმწოდებლებისთვის ხელმისაწვდომია 6 დაავადების სამკურნალო მედიკამენტები. პჯდ დაწესებულებებში ინერგება ციფრული ტექნოლოგიები, რაც ხელს შეუწყობს ხარისხის ინდიკატორების რეგულარულ მონიტორიგს და სამედიცინო პერსონალის მისცემს ელექტრონულ მონაცემთა ბაზებთან წვდომის საშუალებას.  

„ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცის სამინისტროს სახელით მინდა გულწრფელი მადლობა გადავუხადო ჯანდაცვის მსოფლიო ორგანიზაციას, პარტნიორობას  „შეაჩერე ტუბერკულოზი“ და ყველა საერთაშორისო პარტნიორს ტუბერკულოზთან ბრძოლაში მუდმივი მხარდაჭერისთვის.  
საქართველო წარმატებით უახლოვდება ტუბერკულოზის სტრატეგიის სამიზნეებს, რაც სრულ შესაბამისობაშია გაეროს ტუბერკულოზის პოლიტიკური დეკლარაციის სამიზნე მაჩვენებლებთან 2022 წლისთვის.  ტუბერკულოზის ეროვნული პროგრამა, გლობალური ფონდის მხარდაჭერით, ახდენს ტუბერკულოზის ყველა ფორმის დროული გამოვლენის, მკურნალობისა და პროფილაქტიკისთვის საჭირო რესურსების მობილიზებას. პარტნიორობის „შეაჩერე ტუბერკულოზის“ წამლის გლობალური სააგენტოს მექანიზმის საშუალებით ჩვენთვის იოლად ხელმისაწვდომია მაღალი ხარისხის მედიკამენტები.  ხაზგასმით მინდა ავღნიშნო, რომ საქართველოში ტუბერკულოზის სფეროში მნიშვნელოვანი გაუმჯობესება შეუძლებელი იქნებოდა ტუბერკუზოლისგან განკურნებული ადამიანების და სამოქალაქო საზოგადოების აქტიური ჩართულობის გარეშე. სამომავლოდ პრიორიტეტულია არასამთვრობო სექტორის მიერ პროგრამის მონიტორინგის გაძლიერება პარტნიორობა „შევაჩეროთ ტუბერკულოზის“ მიერ მოწოდებული OneImpact ინსტრუმენტით. ასევე ტუბერკულოზთან დაკავშირებული სტიგმის საფუძვლიანი შესწავლა და მასზე რეაგირება. სამინისტრო მზადაა კვლავაც ხელი შეუწყობს ტუბერკულოზის მართვის ინოვაციური მოდელების დანერგვას და „ტუბერკულოზის დარგში კვლევისა და ინოვაციების“ ახალი სტარტეგიის დანერგვის ხელშეწყობას.“ 

